
	U tekstu se navodi da je Aplikacioni obrazac sastavni dio prijave medjutim isti ne mogu da pronadjem na web stranici gdje je objavljen poziv http://www.fmon.gov.ba/Konkurs/Index/482?
	Svi obrasci, uključujući aplikacijski obrazac i obrazac financijskog plana za svaki od 6 programa u Javnom pozivu za (su)financiranje projekata i programa iz područja znanosti/oblasti nauke u 2025. godini dostupni su na stranici: http://www.fmon.gov.ba/Konkurs/Index/482. (Napomena: prva dva dana bilo je tehničkih poteškoća s postavljanjem svih predviđenih obrazaca ali je u međuvremenu sve riješeno)

	Buduci da Masinski fakultet nije u COBISS sistemu vise, iako mi pise da mi je email adresa registrovana u sistemu, ne mogu pronaci sebe u ecris sistemu. U sistemu se za Masinski fakultet UNSA mogu pronaci samo uposlenici koji su bili u sistemu u 2013.godini kada je Masinski fakultet bio u ECRIS sistemu. Mogu se medjutim registrovati putem gmail adrese ali mi u tom slucaju pise da nisam zaposlenik ni na jednoj instituciji. Da li ce to biti problem? Svakako u svojoj biografiji navodim google scholar, scopus, wos i ostale naucne profile
	Za prijave na programe 5.3 i 5.6. potrebno je da u „e CRIS“ sistemu bude registriran pojedinac istraživač/ica koji se prijavljuje na javni poziv. Registracija Je jednostavna. Za više informacija o načinu registracije kontaktirajte Nacionalnu i univerzitetsku biblioteku BiH na: https://cris.cobiss.net/e-cris/bh/bs (Napomena: Provjerite postoji li već profil s Vašom registracijom u „e CRIS“ sistemu i ako postoji kontaktirajte Nacionalnu i univerzitetsku biblioteku BiH radi ažuriranja podataka).

	   Podnositelj aplikacije je kao istraživač registriran u Informacijskom sustavu o istraživačkoj djelatnosti u Bosni  i Hercegovini (e-CRISS) (https://cris.cobiss.net/e-cris/bh/bs)  - naime, imam dva objavljena članka u Zborniku radova EF Mostar te na znanstvenom portalu www.hrcak.srce.hr , da li se sad moram prijaviti i na cobiss, da bi mi prijava bila valjana?
	Ne. Dovoljna je registracija u e CRIS sistemu, za aplikaciju je važan e CRIS broj.


	Podnositeljima aplikacije koji se prijavljuju za znanstveno usavršavanje na doktorskom studiju mogu biti dodijeljena sredstva isključivo ako su obranili svoju doktorsku disertaciju nakon 2. 7. 2024 ili ako imaju zakazan datum obrane doktorskog rada do 31.12.2025. godine - što ako se nema zakazan termin disertacije? Sredstva su potrebna za plaćanje ostatka studija koja obuhvaća izradu disertacije.
	Jedan od nužnih uvjeta za potporu za znanstveno usavršavanje na doktorskom studiju je da osoba – podnositelj aplikacije – ima obranjen doktorski rad ili zakazanu obranu doktorskog rada. Bez ispunjenog ovog uvjeta nije moguće dobiti potporu. Sredstva nisu predviđena za direktno plaćanje troškova studija ili drugih oblika usavršavanja.

	Ljubazno Vas molim za informaciju da li će u 2025. godini FMON dodjeljivati sredstva za "Podršku izdavanju naučne i naučno-stručne literature"? U okviru javnog poziva koji je objavljen 15.05.2025. godine nije predviđena ta stavka, pa me interesuje je li izostavljena i da li će biti naknadno poziva po tom pitanju?
	Ne, neće. Umjesto potpore izdavanju naučne i naučno-stručne literature predviđen je program osnaživanja bibliotečkih fondova za istraživanja.

	Pregledom Javnog poziva za finansiranje/sufinansiranje programa i projekata iz oblasti nauke u 2025. godini, u dijelu koji se odnosi na Potporu znanstvenom usavršavanju na doktorskom i postdoktorskom studiju, uočila sam sljedeću odredbu:
· "e) Podnositeljima aplikacije koji se prijavljuju za naučno usavršavanje na doktorskom studiju mogu biti dodijeljena sredstva isključivo ako su odbranili svoju doktorsku disertaciju nakon 2. 7. 2024. ili ako imaju zakazan datum odbrane doktorskog rada do 31. 12. 2025. godine."
Ljubazno Vas molim za pojašnjenje da li navedena formulacija znači da studenti koji se trenutno nalaze na 1. ili 2. godini doktorskog studija, kao što je to moj slučaj (1. godina), nemaju pravo apliciranja na ovaj Javni poziv.
Molim Vas da me informišete da li se pod navedenom tačkom Javnog poziva može aplicirati i u slučaju sudjelovanja na Online Doctoral Summer School, koju u konkretnom slučaju organizira Univerzitet u Ljubljani, te pod kojom toačkom to navodim u Finansijskom planu.

	Jedan od nužnih uvjeta za potporu za znanstveno usavršavanje na doktorskom studiju je da osoba – podnositelj aplikacije – ima obranjen doktorski rad ili zakazanu obranu doktorskog rada. Bez ispunjenog ovog uvjeta nije moguće dobiti potporu. Sredstva nisu predviđena za direktno plaćanje troškova studija ili drugih oblika usavršavanja.

	Imala bih upit vezan za program 5.6 Podrška naučnom usavršavanju na doktorskom i posdoktorskom studiju. S obzirom da je u aplikacionom obrascu, sekcija III. Budžet projekta, stavka 1. Putni troškovi naglašeno  u zagradi da su troškovi vezani za postdoktorski program: prijevoz, troškovi smještaja, troškovi ishrane, kao i da samo kandidat postdoktorskog studija je obavezan dostaviti dokaz o planiranom postdoktorskom istraživanju.
 
Da li student III ciklusa koji je u finalnoj fazi doktorske disertacije ima mogućnost prijave treninga za dodatnu naprednu obuku i osposobljavanje na analitičkom uređaju kroz metodu koja je segment njegovog  doktorskog istraživanja?

	Jedan od nužnih uvjeta za potporu za znanstveno usavršavanje na doktorskom studiju je da osoba – podnositelj aplikacije – ima obranjen doktorski rad ili zakazanu obranu doktorskog rada. Bez ispunjenog ovog uvjeta nije moguće dobiti potporu. Sredstva nisu predviđena za direktno plaćanje troškova studija ili drugih oblika usavršavanja.

	Poštovani,
imam pitanje u vezi Javnog poziva za (su)finansiranje programa i projekata iz oblasti nauke u 2025. godini. Za razliku od Javnih poziva objavljivanih ranijih godina, naučno-stručna društva više ne mogu aplicirati na Program 1: "Podrška izdavanju referentnih naučnih časopisa, podrška postizanju referentnosti domaćih naučnih časopisa". Prethodnih godina je Savez udruženja građana geodetske struke u BiH kao izdavač redovno aplicirao na Javne pozive FMON i dobivao sredstva za štampanje časopisa "Geodetski glasnik" https://glasnik.suggsbih.ba . Na tome smo jako zahvalni FMON, jer bez podrške Ministarstva ne bi bilo moguće izdavati časopis. Postoji li mogućnost da sada prijavimo projekat izdavanja časopisa u okviru Programa 4: "Podrška projektima popularizacije nauke"?
	Postoji. Programi u području znanosti/nauke su razvrstani tako da se kroz program 5.1. podupiru znanstveni/naučni časopisi kojima je izdavač ili visokoškolska ustanova ili ustanova koja je osnovana po zakonu o naučno-istraživačkoj/znanstveno-istraživačkoj djelatnosti. 
Potpora za periodične publikacije koje izdaju udruženja, asocijacije, fondacije i slično, može se tražiti kroz program 5.4. popularizacija znanosti/nauke.

	Da li je prihvatljivo da Univerzitet u Sarajevu dostavi jedan set prateće dokumentacije koja se odnosi na Univerzitet (izvod iz sudskog registra, ID broj, uvjerenja Porezne uprave, suda i MUP-a, te podaci o ovlaštenoj osobi) po prijavama za programe 5.1, 5.2 i 5.3 uz tabelarni pregled po svakom programu (kao što je to ranije bio slučaj) ili je potrebno da svaka projektna prijava ima svoj set prateće dokumentacije koja se odnosi na Univerzitet?

	Da, svi univerziteti/Sveučilište mogu dostaviti jedan set prateće dokumentacije koja se odnosi na univerzitet/Sveučilište (izvod iz sudskog registra, ID broj, uvjerenja Porezne uprave, suda i MUP-a, te podaci o ovlaštenoj osobi) za sve prijave uz tabelarni pregled po svakom programu.

	U vezi sa dostavljanjem obrazaca elektronskim putem, da li je prihvatljivo da Rektorat dostavi link na kojem su pohranjeni scanovi potpisanih obrazaca ili je potrebno da svaki podnosilac prijave e-mailom dostavi obrasce za svoju prijavu.

	Osim slanja aplikacijskog obrasca, financijskog plana i ostale predviđene dokumentacije poštom na adresu Ministarstva, podnositelj aplikacije dužan je popunjen aplikacijski obrazac, te popunjen obrazac financijskog plana, dostaviti putem elektroničke pošte na adresu: prijave@fmon.gov.ba najkasnije do isteka roka prijave na Javni poziv. Ovim pozivom predviđeno je da se svi obrasci dostave putem e-pošte, linkovi (poveznice) do pohranjenih dokumenata nisu prihvatljivi, a dokumenti trebaju biti u Word (Aplikacijski obrazac) i Excel (Financijski plan) formatu. Potpisani dokumenti se šalju poštom ili dostavljaju u pisarnu Ministarstva.


	Također, navedeno ograničenje od 1.000 KM za fizičke osobe – odnosi li se na ukupno sve fizičke osobe koje će se angažirati, ili 1.000 KM po osobi? Ukoliko imamo predavače koje bismo plaćali preko fakture, je li se oni računaju u okviru te stavke, ili one iznad nje?
	Da, odnosi se ukupno na sve fizičke osobe koji će dobiti honorar, bez obzira na dokumentaciju kojom pravdate troškove.

	Molim odgovor na pitanje u vezi sa stavkom 5.3. Javnog poziva JAVNI POZIV za (su)finansiranje programa i projekata iz oblasti nauke u 2025. godini: Da li student doktoralnog studija koji nije uposlen može aplicirati i da li u tom slučaju aplikaciju podnosi putem Univerziteta/Fakulteta na kojem ima status studenta ili lično kao fizičko lice?
	Da, za program znanstvenog usavršavanja na doktorskom studiju može aplicirati svaka osoba koja je na doktorskom studiju i ispunjava uvjete javnog poziva. Nije potrebno da se prijavljuje putem Univerziteta/Fakulteta.

	Zanima nas da li za program 5.4. Podrška organizaciji domaćih i međunarodnih naučnih skupova mogu aplicirati Udruženja ili samo Univerziteti kao što je navedeno u pozivu? Prethodnih godina je bilo moguće i sada nas je malo zbunilo što se u pozivu u sklopu tog programa ne spominju Udruženja.
	Program Podrška organizaciji domaćih i međunarodnih naučnih skupova numeriran je oznakom 5.2. i na njega se ne mogu prijaviti udruženja nego univerzitet i ustanove utemeljene prema zakonima o naučno-istraživačkoj djelatnosti. 
Udruženja se mogu prijaviti na programe pod oznakom 5.4. Podrška programima popularizacije nauke.

	S obzirom na to da sam okončala III ciklus studija 22.10.2024. godine odbranom doktorske disertacije, ljubazno bih zamolila pojašnjenje da li se u prijavi na ovaj program naziv projekta, ciljevi, metodologija i očekivani rezultati mogu temeljiti na istraživanju provedenom u okviru mog doktorskog rada, ili se očekuje izrada i prijava potpuno novog projekta nezavisnog od doktorskog istraživanja? 

	Jedan od nužnih uvjeta za potporu za znanstveno usavršavanje na doktorskom studiju je da osoba – podnositelj aplikacije – ima obranjen doktorski rad ili zakazanu obranu doktorskog rada. Bez ispunjenog ovog uvjeta nije moguće dobiti potporu. Sredstva nisu predviđena za direktno plaćanje troškova studija ili drugih oblika usavršavanja.
Podnositeljima aplikacije koji se prijavljuju za znanstveno usavršavanje na doktorskom studiju mogu biti dodijeljena sredstva isključivo ako su obranili svoju doktorsku disertaciju nakon 2. 7. 2024 ili ako imaju zakazan datum obrane doktorskog rada do 31.12.2025. godine


	Klinicki centar Univerziteta u Sarajevu (KCUS) ima namjeru podnijeti aplikaciju na Javni poziv za finansiranje/sufinansiranje programa i projekata iz oblasti nauke u 2025.godini, program 1. Podrska izdavanju referentnih naucnih casopisa, podrska postizanju referentnosti domacih naucnih casopisa, koji je obljavljen 15.05.2025.godine.
Nase pitanje se odnosi na dostavu obavezne dokumentacije:
1. Uvjerenje da se protiv odgovorne osobe podnosioca aplikacije ne vodi kazneni postupak
2. Uvjerenje za odgovornu osobu o nekaznjavanju za kaznena djela
Odgovorno lice za zastupanje KCUS-a je v.d. Generalna direktorica Prof.dr Hajrija Maksic koja se od 20.05.-05.06.2025.godine nalazi na godisnjem odmoru te necemo biti u mogucnosti dostaviti navedena uvjerenja uz aplikaciju. Da li je moguce da ista dostavimo naknadno? Voditelj projekta ce biti prof.dr Refet Gojak, odgovorni urednik za casopis Medicinski zurnal.

	Ne, dostava dokumentacije predviđene javnih pozivom nije dozvoljena nakon isteka roka za prijavu na javni poziv.

	Poštovani,
da li je u dokumentaciji neophodnoj za apliciranje na Vaš Javni poziv neophodno posebno Uvjerenje o nekažnjavanju i Uvjerenje o nevođenju krivičnog postupka?
Iz teksta Javnog poziva to nije jasno definisano a iz Općinskog suda u Visokom poručeno nam je da Uvjerenje o nekažnjavanju sadrži ujedno informaciju da se ne vodi/nije vodio krivični postupak o datoj osobi.
	Javnim pozivom predviđeno je sljedeće: Protiv podnositelja aplikacije, odnosno njegove odgovorne osobe, ne vodi se kazneni postupak i nije pravomoćno osuđena za kazneno djelo. Adekvatna dokumentacija iz koje se može nedvojbeno zaključiti ispunjavanje navedenog uvjeta bit će prihvatljiva.


	Opći uslovi jasno su određeni te podrazumijevaju "b) Podnosilac aplikacije je izvršio sve obaveze prema prethodnim ugovorima o dodjeli sredstava od strane FMON i dostavio sve izvještaje o namjenskom utrošku sredstava koje je bio dužan,
c) Podnosilac aplikacije je izvršio sve obaveze plaćanja poreza i doprinosa"
U popisu obavezne dokumentacije u okviru obrasca 5.4. ne nalaze se dokumenti kojima se ovo dokazuje. Na koji način postupiti u vezi sa ovim uslovima? Dostaviti dokumentaciju ili Ministarstvo ovo provjerava na osnovu vlastite arhive i izvora?
	Da, Ministarstvo će izvršiti provjeru za svakog podnositelja aplikacije u odnosu na izvršavanje prethodnih obaveza prema ugovorima s Ministarstvom ili u odnosu na plaćanje svih poreza i doprinosa.

	Izjava o nepostojanju dvostrukog finansiranja
Projekt koji kandidujemo u okviru ovog Javnog poziva (Program 5.4) implementira se u decembru 2025. godine te najviši trošak ovog projekta, u dosadašnjoj praksi, bude kofinansiran od strane najmanje dva donatora. Imajući u vidu visinu dodijeljenih sredstava po pojedinačnim projektima,  može se desiti da se jedan trošak finansira od strane dva donatora (nužno je jer je visok). Da li je to potencijalni problem?


	Ne, nije problem. Na obrascu samo treba navesti od koga i u kojem iznosu se očekuju planirana sredstva i kada će biti poznat rezultat o eventualnom sufinanciranju ili potpori.

	Obraćamo Vam se u ime Razvojne agencije Zavidovići s upitom u vezi s Javnim pozivom za dodjelu sredstava iz budžeta Federacije Bosne i Hercegovine za 2025. godinu – Tekući transferi neprofitnim organizacijama, transfer za oblast nauke od značaja za Federaciju BiH, sa oznakom 5.4: Podrška projektima popularizacije nauke.
Ljubazno molimo informaciju da li Razvojna agencija, kao neprofitna organizacija registrovana u skladu sa zakonom, ima pravo aplicirati na navedeni poziv.

	Da. Svako udruženje ili fondacija, registrirani u skladu s nadležnim zakonima, imaju pravo prijave na program 5.4. Podrška projektima popularizacije nauke.

	Obraćam vam se kao Sekretar Fondacije Academia, sa upitom vezanim za prijavu na Javni poziv za (su)finansiranje programa i projekata iz oblasti nauke u 2025. godini.
Naime, u aplikacionom obrascu, pod rubrikom potrebne dokumentacije, navedene su stavke: Izjava o nepostojanju dvostrukog finansiranja i Izjava o sufinansiranju projekta od treće strane osoba.
S tim u vezi, željeli bismo pojasniti da je projekat za koji planiramo aplicirati već djelimično finansiran od strane Ministarstva civilnih poslova Bosne i Hercegovine. Međutim, za njegovu potpunu realizaciju neophodno je dodatno finansiranje, te bismo se u tom smislu obratili i Federalnom ministarstvu obrazovanja i nauke.
Molimo vas za informaciju da li je u takvom slučaju prijava projekta prihvatljiva, te da li bi pomenute izjave bile validne uz jasno navođenje izvora i obima već odobrenog finansiranja.

	Da, takva aplikacija je prihvatljiva. Način provjere i način bodovanja će se primijeniti na sve pristigle aplikacije, sukladno kriterijima koji su objavljeni uz javni poziv za svaki od programa.

	Poštovani,
ljubazno Vas molim za informaciju vezano za 'Javni poziv za finansiranje/sufinansiranje programa i projekata iz oblasti nauke u 2025. godini', 2. Podrška organizaciji domaćih i međunarodnih naučnih skupova, da li se mogu prijaviti i udruženja čije je područje djelovanja 9. Obrazovanje, nauka i istraživanje?
Projekt s kojim namjeravamo da apliciramo jeste organizacija prvog 'Maker Faire' sajma u Mostaru, 4.10.2025., globalnog i najvećeg festivala inovacija, nauke i stvaralaštva.

	Ne, za program 5.2. Podrška organizaciji domaćih i međunarodnih naučnih skupova ne mogu se prijaviti udruženja. Prema javnom pozivu predviđeno je da se kao korisnici prijave 
Visokoškolske ustanove, znanstveno-istraživačke organizacije utemeljene prema zakonima o znanstveno-istraživačkoj djelatnosti, odabrani prema rezultatima javnog poziva.
Udruženja se mogu prijaviti na program 5.4. Podrška programima popularizacije nauke.


	Poštovani,
Izvinjavam se, ali imam nekoliko pitanja vezana za program 5.3.:
· Da li prijavu potpisujem ja (kao aplikant i korisnik sredstava) ili rukovodioc institucije (Dekan/Rektor)?
· Potvrde o učešću u međunarodnim projektima – potvrde koje imam su generisane elektronski od strane profesora iz inostranstva koji su bili nosioci aktivnosti. Da li se ovakav oblik priznaje obzirom da nema pečat i svojeručni potpis?

	Prijavu za program 5.3. podnose: Istraživači-pojedinci aktivni studenti na trećem ciklusu visokog obrazovanja (doktorski studij); istraživači pojedinci s postignutim stupnjem doktora znanosti ili doktora umjetnosti ili magistra znanosti ili magistra umjetnosti; istraživači pojedinci s važećim izborom u znanstvena ili znanstveno-nastavna ili umjetničko-nastavna zvanja. Prijavu potpisuje svaki pojedinac vlastitim potpisom.
Potvrde koje su generirane elektroničkim putem prihvatljive su uz dokaz o autentičnosti (e-mail ili drugi obilk validacije dokumenta, dostupna evidencija i sl.).

	Poštovani,
Moj sin je završio prije dva mjeseca doktorski studij na Univerzitetu u Madridu.
Možete li mi molim vas odgovoriti da li on može da aplicira na ovaj vaš Javni poziv, 
ili na Javni poziv mogu da apliciraju samo studenti koji su pohađali ili pohađaju 
treći ciklus studija na jednom od fakulteta u BiH?

	Uz sve ostale uvjete i elemente navedene u Javno pozivu za program 5.6. za aplikante koji se prijavljuju na znanstveno usavršavanje na doktorskom studiju opći uvjeti su: 
a) Podnositelj aplikacije je kao istraživač registriran u Informacijskom sustavu o istraživačkoj djelatnosti u Bosni  i Hercegovini (e-CRISS) (https://cris.cobiss.net/e-cris/bh/bs)
b) Podnositelj aplikacije je izvršio sve obveze prema prethodnim ugovorima o dodjeli sredstava od strane FMON i dostavio sve izvještaje o namjenskom utrošku sredstava koje je bio dužan,
c) Podnositelj aplikacije je izvršio sve obveze plaćanja poreza i doprinosa,
d) Protiv podnositelja aplikacije ne vodi se kazneni postupak i nije pravomoćno osuđen za kazneno djelo. 
Od posebnih uvjeta, između ostalog, navedeno je: 
Podnositeljima aplikacije koji se prijavljuju za znanstveno usavršavanje na doktorskom studiju mogu biti dodijeljena sredstva isključivo ako su obranili svoju doktorsku disertaciju nakon 2. 7. 2024 ili ako imaju zakazan datum obrane doktorskog rada do 31.12.2025. godine
Nigdje nije navedeno da studij mora biti završen u Bosni i Hercegovini. 
Kriteriji po kojima će se bodovati podnositelji aplikacija za znanstveno usavršavanje na doktorskom studiju su:
a) Uspjeh na doktorskom studiju (prosjek ocjena ili ako nije primjenjivo drugi pokazatelj uspješnosti sukladno programu studija);
b) Objavljeni rezultati znanstvenog rada prije obrane doktorskog rada;
c) Dob studenta na doktorskom studiju u trenutku prijave.



	Postovanje,

primjetila sam neuskladjenost u dokumentaciji za program 5.6, konkretno postdoktorsko usavrsavanje. Naime, u tekstu javnog poziva je navedeno:
a)     Za naučno usavršavanje na postdoktorskom studiju u minimalnom iznosu od 2.500,00 KM i maksimalnom iznosu do 6.000,00 KM po projektu.
Medjutim, u aplikacijskom obrascu u dijelu gdje se pise budzet, na kraju tabele je navedeno:
Ukupan iznos koji se traži od FMON (min. 2.500, max. 8.000 KM): 
Molim Vas da mi odgovorite koji iznos je ispravan.

	Poštovana, hvala Vam. Očito je došlo do tehničke pogreške. Ispravan je iznos naveden u Javnom pozivu, a iznos na obrascu će biti žurno ispravljen.

	Obraćam se u skladu sa uputama datim u okviru Javnog poziva za finansiranje/sufinasiranje programa i projekata iz oblasti nauka u 2025.godini a koji je raspisan od strane Federalnog ministarstva obrazovanja i nauke
Molim Vas za odgovor da li nevladine strukovne oranizacije mogu aplicirati na program 1 i program 2 gore navedenog javnog poziva?
Naime, u prethodnim godinama istog javnog poziva to je bilo moguće jer je i to pod korisnicima sredstava bilo navedeno dok u aktuelnom pozivu to nije naznačeno

	Ne. Kao korisnici sredstava po programima 5.1. i 5.2. predviđeni su: 
Visokoškolske ustanove i naučno/znanstveno-istraživačke organizacije utemeljene prema zakonima o naučno/znanstveno-istraživačkoj djelatnosti 

	1. Da li Univerzitet u Tuzli, kao javni univerzitet, prema dosadašnjoj praksi dostavlja odgovarajući broj primjeraka zajedničke dokumentacije koji se odnosi na sve prijave Univerziteta, dakle 1 primjerak Izvoda iz sudskog registra pravnih osoba koji nije stariji od 6 mjeseci (original)?

2. Univerzitet u Tuzli nije nosilac računa, već posluje preko jedinstvenog računa Trezora, TK, koji je ekvivalent dokumenta Potvrda banke o otvorenom tekućem računu (KM) podnosioca aplikacije za Programe 1 i 2?

3. Da li su rektori, kao ovlaštena lica univerziteta, dužni dostaviti dokumentaciju kako slijedi: 
Uvjerenje da se protiv odgovorne osobe podnosioca aplikacije ne vodi kazneni postupak (obavezno)
Uvjerenje za odgovornu osobu o nekažnjavanju za kaznena djela (obavezno)
Dokaz da odgovorno lice podnosioca prijave nije osuđivano za kaznena djela, osim za kaznena djela iz oblasti prometa (uvjerenje MUP-a koje ne smije biti starije od šest mjeseci) Dostavljamo Rješenja Agencije za zaštitu ličnih podataka u BiH te Vas molimo da razmotrite iste u kontekstu odgovora na ovo pitanje.

4. I ako jesu, da li je dovoljno dostaviti po jedan primjerak uvjerenja koje će se odnositi na sve prijave Univerziteta u Tuzli po Javnom pozivu (po gore navedenim progamima)?

5.Šta se izjavljuje Izjavom podnosioca aplikacije o namjenskom utrošku sredstava (obavezno)? Odnosno, šta treba da sadrži ta Izjava?

6. Da li izjave u nastavku potpisuje voditelj projekta ili rektor:
Izjava podnosioca aplikacije o namjenskom utrošku sredstava 
Izjava o sufinansiranju projekta vlastitim sredstvima
Izjava o nepostojanju dvostrukog finansiranja
Izjava o sufinansiranju projekta od treće strane osoba

I da li te izjave možemo ovjeriti pečatom i potpisom ovlaštene osobe institucije ili ih moramo ovjeravati kod nadležnog organa?

	1. Da, za jednu ustanovu za jedan program može se dostaviti zajednička dokumentacija, npr. dovoljan je jedan primjerak izvoda iz sudskog registra, ali za svaki sljedeći program na koji se ustanova prijavljuje potrebno je dostaviti po jedan primjerak, može i kopija s naznakom za koji program je dostavljen originalni dokument.

2. Ekvivalent za ustanove koje posluju preko trezora su podaci koji se koriste za transfer sredstava u nadležni trezor.

3. Da, za sve odgovorne osobe ili ovlaštena lica u ustanovama koje apliciraju potrebno je dostaviti navedenu dokumentaciju. Ako se ustanova prijavljuje na više programa može uz jednu prijavu dostaviti originalnu dokumentaciju, a na ostale programe kopije s naznakom na koji program je dostavljena originalna dokumentacija. 

4. Za svaki pojedini program na koji se univerzitet prijavljuje, potrebno je dostaviti jedinstvenu opću dokumentaciju za sve projektne prijave.

5. Sve izjave možete pronaći ovdje: http://fmon.gov.ba/Upload/Ostalo/e62ebab6-c374-45f4-9aae-d47051bef781_Izjave%20Javni%20poziv%20oblast%20nauke%2016052025.docx 

6. Izjave potpisuje odgovorna osoba ili osoba koju on/ona ovlasti. Nije potrebno ovjeravati kod nadležnog organa.


	FMON je raspisao javne pozive za podršku programima i projektima iz oblasti obrazovanja i nauke u 2025. godini, unutar kojeg ima program za podršku doktorantima.  
Kod izjava, s obzirom da u mom slučaju ne postoji treće lice koje će financirati/ili je financiralo, onda tu izjavu ne trebam priložiti?
S obzirom da sam ja doktorirala i da imam dokaz o uplati školarine (uplatnice) da li i njih da priložim uz izjavu koja se odnosi na financiranje iz vlastitih sredstava?
	Ne. Nije potrebno dostavljati ni izjave ni uplatnice.

	Poštovani,

vezano za Javni poziv za (su)finansiranje programa i projekata iz oblasti nauke u 2025. godini, objavljen 15.05.2025. godine, potrebno mi je pojašnjenje u vezi s programom 5.6. Potpora znanstvenom usavršavanju na doktorskom i postdoktorskom studiju.

Naime, kako je u tekstu Poziva navedeno da za ovaj program nije potrebno dostavljati finansijski plan, molim vas za potvrdu da li to znači i da nije potrebno dostavljati sljedeće izjave:
· Izjava podnosioca aplikacije o namjenskom utrošku sredstava
· Izjava o finansiranju vlastitim sredstvima
· Izjava o sufinansiranju od strane treće osobe
· Izjava o nepostojanju dvostrukog finansiranja
	Nije potrebno dostavljati navedene izjave.

	Poštovani,
zovem se Darko Tomić, student sam III godine (VII semestar) doktorskog studija "Zdravstvene znanosti" Fakulteta zdravstvenih studija Sveučilišta u Mostaru. U prošlom tjednu, točnije 16.5.2025.g. sam obranio temu doktorske disertacija: „Optimizacija protokola MSCT snimanja kolorektalnog karcinoma“. Nakon usvojenog Projekta doktorske disertacije od strane Senata Sveučilišta u Mostaru i obrane teme, počeo sam istraživanjem u Hrvatskoj bolnici "Dr. fra Mato Nikolić" Nova Bila.
Interesira me da li imam pravo aplicirati na novčana sredstva FMON na naziv programa: "6. Potpora znanstvenom usavršavanju na doktorskom i postdoktorskom studiju"?
Ako da, što mi je potrebno od dokumenata, obzirom da još uvijek nemam navedenih troškova?
	Da. Imate pravo. Sve informacije su dostupne u objavljenom javnom pozivu. 

	Poštovani,
imali bi nekoliko upita u vezi raspisanog Javnog poziva:
- Stoji: "Izvod iz sudskog registra pravnih osoba koji nije stariji od 6 mjeseci" - da li se misli na Izvod iz registra udruženja koje izdaje nadležno Ministarstvo ili nam dajte pojašnjenje o kakvom izvodu, jer za udruženja Izvodi se izdaju u Ministarstvu a ne u Sudu.
Za sljedeću traženu dokumentaciju nije naznačeno koliko smije biti staro. Da li se i na sljedeće dokumente odnosi da ne smiju biti stariji od 6 mjeseci:
- "Potvrda banke o otvorenom tekućem računu (KM) podnosioca aplikacije"
- "Uvjerenje Porezne uprave Federacije BiH o izmirenim obvezama i doprinosima"
- "Uvjerenje da se protiv odgovorne osobe podnosioca aplikacije ne vodi kazneni postupak"
- "Uvjerenje za odgovornu osobu o nekažnjavanju za kaznena djela"
U Finansijkom obrascu da li je potrebno unijeti ukupne troškove projekta ili samo troškove za čije finansiranje se traže sredstva od FMON.

Da li se može za organizaciju konferencija i projekata za popularizaciju nauke tražiti sredstva za troškove keteringa i pića za učesnike događaja, umjesto smještaja i troškova prevoza?
	Da, odnosi se na registar udruženja kod nadležnog ministarstva.

Za ostalu dokumentaciju nije nužno da bude mlađa od 6 mjeseci, osim Uvjerenja Porezne uprave.

Uputa za popunjavanje financijskog obrasca je postavljena na stranici FMON.

Ne. Troškovi keteringa i pića nisu prihvatljivi umjesto smještaja i prijevoza.


	Poštovani
Vezano za Vaš Javni poziv za program " Podrška organizaciji domaćih i međunarodnih naučnih skupova" imam pitanje vezano za putne troškove.
Pošto se konferencija QUALITY 2025 održava početkom mjeseca juna kako dokazati putne troškove Članova organizacijonog odbora koji će na konferenciju ići vlastim automobilima i voziti materijal same konferencije.
Jesu li to Puni nalozi ili nešto drugo?

	Dokazivanje troškova se dostavlja tek ako projekt bude odobren za su/financiranje.

	Poštovani,

U tekstu javnog poziva za finansiranje/sufinansiranje programa i projekata iz oblasti nauke u 2025. godini, za program 3. Sufinansiranje istraživačkog rada, kraćih specijalizacija, usavršavanja i studijskih boravaka u zemlji i inostranstvu, su navedena četiri opća uslova koja podnosioci aplikacija moraju ispunjavati. Da li se trebaju dostaviti potvrde za svaki od njih uz ostalu dokumentaciju, i gdje bi se te potvrde eventualno mogle dobiti?
	Potrebno je dostaviti dokumentaciju koja je navedena u aplikacijskom obrascu. Uz navedenu, prihvatljiva je svaka druga dokumentacija iz koje je jasno i nedvojbeno vidljivo da su ispunjeni uvjeti prema objavljenom javnom pozivu.


	Da li je u okviru Finansijskog plana moguće predvidjeti troškove ishrane za učesnike konferencije, odnosno da li se takva vrsta troška smatra prihvatljivom u okviru prijave?

Također, imamo nedoumicu u vezi sa dokumentovanjem troškova prevoza učesnika. Koji su validni oblici dokaza koje jepotrebno priložiti  u ovoj fazi kako bi se ovi troškovi smatrali opravdanim?
	Ne. Troškovi ishrane sudionika skupa nisu predviđeni, osim troškova u sklopu smještaja.

Za prijevoz potrebno je dostaviti obračun s navedenim mjestima putovanja, brojem kilometara i t.d., prema formuli navedenoj npr. u ovakvom obrascu: http://www.fmon.gov.ba/Upload/Ostalo/69e254c1-4502-49ab-949e-9a3865fa206c_FP%20NIR%20Primjer%20popunjenog%20obrasca%20Plan%2002062025.pdf 

	Gdje je navedeno da je potrebna  Potrebna sljedeća dokumentacija:  10. Uvjerenje da se protiv odgovorne osobe podnositelja aplikacije ne vodi kazneni postupak.
11. Uvjerenje za odgovornu osobu o nekažnjavanju za kaznena djela. 
Ovaj dio se odnosi na Sveučilište kao odgovorno lice ili na Rektora? Znamo da je dosad bio slučaj da dostavljamo dokumente za Sveučilište jer imamo takve a ne rektora kao pravnog zastupnika stoga nam je potrebna potvrda.
Isto tako dokumentaciju sa prijavama dostavljamo samo jednom ispred sveučilišta kao i do sad? 

	Da, potrebna je dokumentacija za rektora kao odgovornu osobu.
Da, za svaki pojedini program uz zbirnu listu i popis projektnih prijava potrebno je dostaviti jedinstvenu opću dokumentaciju. Za svaki program javnog poziva potrebno je dostaviti opću dokumentaciju odvojeno.

	Poštovani,
Moj upit je vezan za projekte za nauku od značaja za FBiH 3. Sufinansiranje istraživačkog rada, kraćih specijalizacija, usavršavanja i studijskih boravaka u zemlji i inostranstvu

Budući da u opće uvjete spada dolje navedeno, da li to znači da, uz svu na aplikacijskom obrascu navedenu dokumentaciju, moramo priskrbiti i Uvjerenje da se ne vodi krivični postupak odnosno neko uvjerenje iz Porezne uprave?
a)     Podnosilac aplikacije je izvršio sve obaveze plaćanja poreza i doprinosa,
b)     Protiv podnosioca aplikacije ne vodi se kazneni postupak i nije pravomoćno osuđen za kazneno djelo.

Nadalje, vezano za ponudu za avionske karte, večina agencija mi nike uopće htjela dati ponudu za let koji će biti realiziran tek u oktobru 2025. godine. Ne znam kako da postupim pa molim pojašnjenje,

	Da.

Prihvatljiv je svaki oblik dokumentacije iz koje je jasno i nedvojbeno vidljivo da su ispunjeni uvjeti javnog poziva.

	Konkretno,  zanima nas da li je potrebno dostaviti izjave ili potvrde sledeće dokumentacije:
1. Podnosilac aplikacije je izvršio sve obaveze prema prethodnim ugovorima o dodjeli sredstava od strane FMON i dostavio sve izvještaje o namjenskom utrošku sredstava koje je bio dužan,
2. Podnosilac aplikacije je izvršio sve obaveze plaćanja poreza i doprinosa,
3. Protiv podnosioca aplikacije, odnosno njegove odgovorne osobe, ne vodi se kazneni postupak i nije pravomoćno osuđena za kazneno djelo.

	1. Ne. To provjerava Ministarstvo.
2. Zavisi za koji program.
3. Da.

	Obraćam Vam se u vezi s Javnim pozivom za (su)finansiranje programa i projekata iz oblasti nauke za 2025. godinu, a konkretno u vezi s dvije kategorije iz poziva:
5.3. Sufinansiranje istraživačkog rada i
5.6. Potpora znanstvenom usavršavanju na doktorskom i postdoktorskom studiju.
Naime, doktorirala sam 18. jula 2024. godine i planiram aplicirati za podršku u okviru tačke 5.6., s ciljem pripreme i objave naučnog rada kao dijela nastavka mog naučnog usavršavanja nakon doktorata. Međutim, u aplikacijskom obrascu u dijelu 5.6. navedena je obavezna dokumentacija u vidu "dokaza o planiranom ili aktuelnom postdoktorskom istraživanju (pozivno pismo institucije domaćina, službene informacije o programu i sl.) – samo kandidati za postdoktorski studij."
Ljubazno Vas molim za pojašnjenje da li se u okviru ove kategorije mogu podržati i aktivnosti koje uključuju samostalni naučnoistraživački rad nakon sticanja doktorata, poput objave naučnog rada u referentnom časopisu, a koje nisu dio formalnog postdoktorskog programa pri drugoj instituciji. Ukoliko to nije moguće, molim Vas da potvrdite da li bi u tom slučaju odgovarajuća kategorija bila tačka 5.3. Sufinansiranje istraživačkog rada, te koje su razlike u prihvatljivosti aplikacije i načinu dokumentovanja ciljeva u navedenim kategorijama.

	Ne. Samostalni naučnoistraživački rad nakon sticanja doktorata, poput objave naučnog rada u referentnom časopisu, a koje nisu dio formalnog postdoktorskog programa pri drugoj instituciji nisu predviđeni za financiranje po ovom javnom pozivu za program 5.6.

Ako ispunjavate uvjete, možete se prijaviti na program 5.3.

 

	1. Polaznik sam Doktorskog studija III cikusa Medicinskog fakulteta Univerziteta u Sarajevu, u zavrsnoj sam fazi pred odbranu disertacije, nedavno sam prosao finalnu odbranu radne verzije i formalno cekam period od mjesec dana izlaganja izvjestaja i radne verzije javnosti, te formalnog usvajanja istih na Naucno-nastavnom vijecu fakulteta, odnosno Senata Univerziteta. Time bi se mogao odrediti i formalni termin odbrane, koji bi mogao biti juli, odnosno, nakon kolektivnog godisnjeg na Medicinskom fakultetu, septembar 2025.

Do zavrsetka procedure koju sam naveo ne mogu definisati sami dan, pa sam u aplikaciji naveo "juli 2025", kao ocekivani, a planiram priloziti izjavu kako ce doktorat biti odbranjen u okviru propozicija poziva, odnosno do 31.12.2025. kako i planiram.

Da li je ovo uredu i prihvatljivo?


2. Ispis ocjena na doktoralnom studiju se svodi na ocjene magistrata, odnosno II ciklusa, jer je isti pri upisu III ciklusa uvazen i u toku doktoralnog studija je obavljeno istrazivanje projekta i izrada doktoralne disertacije. Prilozio bi svakako ispis ocjena II ciklusa, kao i potvrdu Vijeca doktorskog studija u prilog ovome i onome iz tacke 1.

3. U tekstu poziva navodi se: a) "Podnosilac aplikacije je izvršio sve obveze plaćanja poreza i doprinosa"

Da li se ovo odnosi na ranije korisnike sredstava, ili i mi fizicke osobe moramo traziti ovo?

4. Polaznicima Doktorskog studija III ciklusa nije trazen Finansijski plan. 

Obzirom da sam samofinansirao citav ciklus, da li sem izjave o visini vlastitih sredstava i nefinansiranja iz drugih izvora, trebam eventualno priloziti i bankovne uplatnice tih vlastitih sredstava prema fakultetu?

	1. Ne. Potrebna je potvrda institucije kojom je određen datum obrane doktorskog rada.

2. Nije razumljivo pitanje.

3. Ne morate.

4. Nije potrebno.

	Da li je potrebno sve izjave ovjeriti kod nadležnih organa (općina ili notar) ili je dovoljan potpis odgovorne osobe i pečat pravnog lica?
	Izjave kod općine i notara ovjeravaju samo fizičke osobe, a pravne osobe ovjeravaju izjave svojim pečatom i potpisom odgovorne osobe.

	1. Prilikom popunjavanja Aplikacijskog obrasca, uočila sam različite fontove, boju i veličinu slova koji su automatski zadati (npr. kod popunjavanja u dijelovima I. i II. slova su arial bold veličina 8, plave boje; u dijelu III. negdje je arial bold 10 crne boje, a negdje arial 8). Da li da popunjavanje vršim po zadatim parametrima, ili da za sve koristim arial 11 crna slova, kao što je

korišteno u pisanju pitanja?
2. Potrebne su mi instrukcije za obračun troškova prijevoza i troškova ishrane, radi planiranja budžeta i dostave prateće dokumentacije.
3. Da li kao učešće u domaćim projektima se podrazumijeva realizacija projekata koje je sufinansiralo Ministarstvo, i koje dokumente dostavljam kao dokaz o učestvovanju podnosioca aplikacije u domaćim projektima (npr. kopija Ugovora)?
4. U dokumentu na web stranici Ministarstva "Uputstvo za popunjavanje elektronskog obrasca finansijskog plana" navodi se da se primjer popunjenog obrasca za naučno-istraživačke i razvojne projekte može pogledati i preuzeti na WEB stranici Ministarstva. S obzirom da nisam mogla pronaći primjer popunjenog obrasca molim Vas da mi pošaljete link, ili da predmetni obrazac mi dostavite u prilogu email-a.

	1. Tehnički elementi poput veličine fonta i boje slova nisu relevantni za prihvaćanje ili odbacivanje aplikacije.

2. Uputa za popunu financijskog plana objavljena je na stranici FMON.

3. Vi ćete procijeniti na koji način ispunjavate ovaj uvjet. 

4. Link dostavljamo: http://www.fmon.gov.ba/Upload/Ostalo/69e254c1-4502-49ab-949e-9a3865fa206c_FP%20NIR%20Primjer%20popunjenog%20obrasca%20Plan%2002062025.pdf



	Naime, u napomenama javnog poziva stoji da aplikanti za ovaj program nisu dužni prijavi prilagati finansijski plan – ni u elektroničkom, ni u printanom obliku. Međutim, u dokumentima na web stranici postoji i aplikacioni obrazac i obrazac za finansijski plan za program 5.6. Zanima me da li je ipak potrebno popuniti i finansijski obrazac ili je dovoljno popuniti i poslati samo aplikacijski obrazac.
Osim toga, za naučno usavršavanje na doktorskom studiju stoji da će se dobitnici sredstava dobiti finansijsku potporu u iznosu od 5.000,00 KM. Za druge programe su navedeni minimalni i maksimalni iznosi pa me zanima da li se ovdje misli na tačan iznos od 5.000,00 KM ili je to minimalan iznos? To mi je jako važno zbog planiranja projekta.

	Za program 5.6. financijski plan i prateću dokumentaciju i izjave dostavljaju samo za usavršavanje na postdoktorskom studiju.

Onim kandidatima koji se prijave za znanstveno usavršavanje na doktorskom studiju i koji ispune uvjete, nakon što budu rangirani prema kriterijima, bit će dodijeljena potpora u navedenom iznosu.

	Obraćam se sa molbom za razjašnjenje nekih pitanja u vezi sa prijavom na javni poziv za sufinansiranje programa i projekata iz oblasti nauke u 2025. godini vezano za potporu znastvenom usavršavanju na doktorskom studiju. 
Obzirom da je u III dijelu aplikacijskog obrasca navedeno da se budžet projekta odnosi samo na naučno usavršavanje na postdoktorskom studiju i da studenti doktorskog studija nisu dužni dostaviti finansijski plan, da li je potrebno dostavljati izjavu o namjenskom utrošku sredstava? Također, da li je neophodno dostaviti dokaz o datumu zakazane odbrane doktorske disertacije obzirom da tačan datum neću znati prije završetka ovog konkursa?

	Nije potrebno dostavljati financijski plan.

Dokaz o datumu zakazane obrane doktorske disertacije je obavezan uvjet za dodjelu sredstava.


	Poštovani,

Obraćam Vam se u vezi sa javnim pozivom pod nazivom "JAVNI POZIV za (su)finansiranje programa i projekata iz oblasti nauke u 2025. godini", koji je objavljen dana 15.05.2025 godine.
Ljubazno Vas molim da mi potvrdite da li je navedeni javni poziv važeći.

	Da, javni poziv je važeći.

	Poštovani,
obraćamo Vam se s molbom za pojašnjenje statusa Javnog poziva za finansiranje/sufinansiranje naučno-istraživačkih i istraživačko-razvojnih projekata u Federaciji Bosne i Hercegovine za 2025. godinu.
Naime, u akademskoj zajednici pojavile su se oprečne informacije da je cjelokupan poziv poništen, dok drugi izvori navode da je samo određeni segment poziva poništen, a ostali ostaju važeći.
S tim u vezi, molimo Vas da nam odgovorite:
1. Da li je program koji se odnosi na projekte iz oblasti nauke od značaja za Federaciju BiH poništen ili ostaje važeći?
2. Ako poziv ostaje djelimično važeći, molimo Vas da precizirate koji dijelovi poziva su poništeni, a koji ostaju na snazi.
Također, s obzirom da je fakultet podnosilac aplikacije, molimo Vas za pojašnjenje:
· Da li se aplikacija potpisuje od strane dekana fakulteta, ili se smatra da je rektor odgovorna osoba?
· Čije dokumente je potrebno dostaviti kao:
· Izvod iz sudskog registra pravnih osoba
· Uvjerenje o poreznoj registraciji (JIB)
· Izjave (o namjenskom utrošku sredstava, sufinansiranju, nekažnjavanju, nepostojanju dvostrukog finansiranja)
· Uvjerenja o nekažnjavanju i nevođenju postupka za odgovornu osobu
· Uvjerenje Porezne uprave o izmirenim obavezama
· Podatke o osobi ovlaštenoj za potpis ugovora
Unaprijed zahvaljujemo na odgovoru i dodatnim pojašnjenjima.

	1. Javni poziv za projekte iz oblasti nauke za 2025. godinu nije nikad poništen. 

2. Svi dijelovi su važeći.

3. Aplikacije potpisuje odgovorna osoba ustanove ili osoba koju on/ona ovlasti.

4. Dokumente ustanove koja će biti korisnik sredstava. 



	S obzirom da je FMON ove godine raspisao Javni poziv na koji mogu aplicirati i biblioteke 5.5. - “Podrška osnaživanju bibliotečkih fondova za istraživanja u 2025. godini”, imam par pitanja vezanih za podatke koje se traže u aplikacijskom obrascu:
 
1. U rubrici Opći podaci (str. 2) gdje se traže taksativni podaci o vrsti publikacija planiranih za nabavku treba navesti broj po svakoj vrsti publikacije. Moje pitanje se odnosi na to da li je prilikom stavljanja ovog dijela u aplikacijski obrazac predviđeno da biblioteke nemaju knjige, za čiju kupovinu žele aplicirati, te ne mogu vidjeti recenziju kojom recenzenti ocjenjuju tipologiju?
Recenzenti ili autor/i su jedini koji mogu odrediti da li je publikacija udžbenik, naučna/stručna monografija, itd.
2. Na posljednjoj stranici aplikacijskog obrasca (str. 11) u četvrtoj koloni – Spisak s prijedlogom i troškovnikom za nabavku publikacija za osnaživanje bibliotečkih fondova za istraživanja (u spisku je potrebno navesti za svaku pojedinu publikaciju: vrstu publikacije (kao na 2. stranici ovog obrasca), naziv i adresu izdavača, godinu izdanja naslov publikacije, ime(na) autora, broj predviđenih primjeraka (bibliotečkih jedinica) publikacije, UDK broj, cijenu pojedinog primjerka i ukupnu cijenu).
 
· Za vrstu publikacije pitanje je već postavljeno.
· Naziv i adresa izdavača – u finansijskom planu ćete moći vidjeti da se većina naslova treba naručiti van Bosne i Hercegovine, neki naslovi i van Evrope.
· UDK broj – svaka knjiga ima UDK broj koji se određuje u nacionalnim bibliotekama koje izrađuju CIP, a koji je sastavni dio istog. Posljednjih godina u publikacijama se štampa skraćeni CIP koji sadrži ISBN i ID broj publikacije, ne i UDK broj.
Molim da mi objasnite opravdanost i relevantnost ovih informacija koje želite imati. Zbog čega su bitne i u koje svrhe će se koristiti? Ukoliko ove informacije ne navedem, ne zato što neću nego što ne mogu doći do njih, da li će projekat biti odbijen s obrazloženjem da dokumentacija nije potpuna?

	
1. Ovaj element bi biblioteke trebale navesti prema informacijama koje mogu dobiti od izdavača/nakladnika, u skladu s interesom zbog kojeg uopće traže navedena izdanja. 

2. Opravdanost i relevantnost traženih informacija se prvenstveno ogleda u potrebi praćenja nabavljene literature i procjeni da se radi o literaturi znanstvenog karaktera (zato je važan UDK broj ali možete navesti i drugi podatak preko kojeg možemo konstatirati da se radi o znanstvenoj literaturi ili barem znanstvenim izvorima) a ne nekoj drugoj. 

Podaci će biti korišteni u svrhe praćenja provedbe projekta nabavke znanstvene literature. Ukoliko ne uspijete navesti sve podatke, zato što ne možete doći do njih, projekat neće biti odbijen, ali će biti bodovan prema dostavljenim kriterijima. 

	Postovani,

Imala bih pitanje u vezi Javnog poziva sa finansiranje sufinansiranje programa i projekata iz oblasti nauke u 2025 godini.

Naime, zanima me ko je dužan potpisati Izjavu podnosioca prijave o namjenskom utrošku sredstava?
Tu se navodi 8 obavezujucih tacaka koje se  baziraju na  tek planiranom (buducem) projektu aplikanta.

Da li su u obavezi ovu Izjavu potpisivati aplikanti koji su vec utrosili vlastita sredstva u skolarinu i odbranili doktorsku disertaciju npr u novembru 2024.godine?

	Ne, podnositelji aplikacije koji se prijavljuju na program 5.6. na znanstveno usavršavanje na doktorskom studiju ne trebaju dostavljati financijski plan i prateće izjave i dokumentaciju.

	Poštovani,
Obraćamo vam se kao prošlogodišnji dobitnici sredstava po vašem javnom pozivu za sufinansiranje organizacije naučnih skupova, s namjerom da apliciramo i ove godine.
Međutim, primijetili smo razliku u obrascu za prijavu. Na prošlogodišnjem obrascu, u pitanju o pravnoj formi organizacije, bile su ponuđene sljedeće kategorije:
 udruženje građana (naša kategorija)
fondacija
naučno i naučno-stručno društvo
naučnoistraživačka i istraživačko-razvojna ustanova
visokoškolska ustanova
Na ovogodišnjem obrascu, ponuđene su samo dvije kategorije:
visokoškolska ustanova – univerzitet
naučno-istraživačka organizacija osnovana prema zakonima o naučno-istraživačkoj djelatnosti
Nismo sigurni da li kao udruženje građana sa višegodišnjim iskustvom u organizaciji međunarodnih naučnih skupova i sa prethodnim učešćem na vašem pozivu, i dalje imamo pravo da apliciramo na ovaj poziv. Takođe, nismo sigurni na koje se tačno zakone o naučno-istraživačkoj djelatnosti odnosi druga ponuđena kategorija.
Bili bismo vam zahvalni ako biste nam mogli pojasniti:
Da li udruženja građana imaju pravo da učestvuju na ovogodišnjem javnom pozivu?
Na koje se konkretno zakone odnosi kategorija "naučno-istraživačka organizacija"?
Da li ovo znači da je za nas pogodnije da se javimo na poziv za podršku i pokroviteljstvo projektima za promociju nauke?
 (b. Podrška i pokroviteljstvo suorganizaciji i popularizaciji naučnih i naučno-stručnih manifestacija i skupova)
	U svakom programu javnog poziva izrijekom su navedeni potencijalni korisnici sredstava. 

Udruženja građana mogu se prijaviti na program 5.4. ovog javnog poziva.

Svaki zakon prema kojemu je jasno da je neprofitna organizacija osnovana da bi se bavila isključivo ili prvenstveno naukom i naučno-istraživačkim radom smatra se zakonom o naučno-istraživačkoj djelatnosti.

Za prijavu na drugi javni poziv ravnajte se prema objavljenim uvjetima i kriterijima tog javnog poziva.

	Poštovani, 

Molim Vas za pomoć prilikom popunjavanja Finansijskog plana programa 5.3 Sufinansiranje istraživačkog rada, kraćih specijalizacija, usavršavanja i studijskih boravaka u zemlji i inostranstvu za sljedeća 2 upita

1. S obzirom da je shodno uputama, prilikom popunjavanja finansijskog plana za dio 1.2 Troškovi smještaja, potrebno dostaviti  dokaz ili obračun ili kako je navedeno u tabeli "naziv i opis dokumenta / obračuna na osnovu kojeg je planiran potrebni iznos i oznaka istog u prijavi"  moje pitanje je sljedeće: Najjeftnija opcija smještaja koju sam pronašla je rentanje/bookiranje apartmana preko Booking.com što bude znatno niža cijena nego hotelski smještaj- na koji način da dostavim potvrdu ili dokaz o cijeni smještaja ? Da li je dovoljno da načinim rezervaciju i dostavim taj elektrnoski ispis o rezervaciji smještaja po toj cijenu"? Ili je potrebno na drugi način dostaviti dokaze o troškovima smještaja?

2. Za dio 1.1 Obračun troškova prevoza:  osobni automobil, gorivo:  destinacija 1-destinacija 2- destinacija 1”,  uz izračun po standardnoj formuli. Molim Vas koja je to standardna formula i da li je onda prihvatljivo da nemamo dostaviti dokaz tj. predračun za troškove goriva.

	1. Potrebna je ponuda ili predračun ili neki drugi dokument iz kojeg je jasno i nedvojbeno vidljivo da je ispunjen uvjet prema javnom pozivu.

2. Potrebno je dostaviti obračun prema formuli koja je korištena primjerice u ovom obrascu:  http://www.fmon.gov.ba/Upload/Ostalo/69e254c1-4502-49ab-949e-9a3865fa206c_FP%20NIR%20Primjer%20popunjenog%20obrasca%20Plan%2002062025.pdf


	Poštovani,
javljam se sa upitom vezanim za aplikacijski obrazac 5.3. Sufinansiranje istraživačkog rada, kraćih specijalizacija, usavršavanja i studijskih boravaka u zemlji i inostrastvu.
Nije mi jasno ko potpisuje obrazac s obzirom da je navedeno da obrazac treba potpisati ovlaštena osoba. Da li potpusuje dekan/direktor institucije ili pojedinac.
Također me zanima, u slučaju da obrazac potpisuje pojedinac, koji pečat je potrebno staviti, s obzirom da samo direktor/dekan institucije mogu staviti pečat institucije uz svoj potpis.

	Obrazac potpisuje podnositelj aplikacije, fizička osoba.

Pečat nije potreban.

	Poštovani, imam nekoliko pitanja vezano za pripremu aplikacije za aplikante koji se koji se prijavljuju za program 5.6. i 5.3. :

1. Da li dokumenti koji se skidaju sa stranice fakulteta npr: informacija o vremenu trajanja doktorskog  studija, načina ocjenjivanja, dokaz aplikanta o upisu na doktorki studijl, trebaju pored dostavljanja originalnog teksta sa stranice biti prevedeni i na naš jezik, ili prihvatate i engleski jezik. Govorim o studentima koji studiraju na fakultetima u inostranstvu. Ako treba prijevod, da li je dovoljan prijevod koji uradi aplikant ili  sve dokumente treba ovjeriti sudski tumač.

2. Da li se dokumenti poput pozivnog pisma koji je poslan emailom za usavršavanje i studijski boravak u inostranstvu koji su pisani na negleskom jeziku, trebaju prevesti na naš jezik. Ako treba prijevod, da li je dovoljan prijevod koji uradi aplikant ili treba i potvrda od sudskog tumača. 

3. Ako doktorski studij  na kojem aplikant studira nema ocjenjivanja tokom studija (traži se prosječna ocjena tokom studija), a u aplikaciji za program 5.6. je navedeno kao obavezan dokument koji se prilaže, šta aplikant treba da uradi? Hoćete li ga diskavlifikovati ili će biti u u startu u nepovoljnoj poziciji u odnosu na ostale aplikante koji mogu dostavili takav dokument. 

	1. Svi dokumenti i dokazi koje prilažete trebaju biti prevedeni na jedan od službenih jezika u BiH, nije potreban ovlašteni prijevod.

2. Isto kao pod 1.

3. Podnositelj aplikacije treba navesti provjerljive informacije o postignutim rezultatima tijekom studija koji su vezani za formalni obrazovni proces, u kvantitativnom ili kvalitativnom obliku. 

	Poštovani,

javljam se povodom objavljenog Javnog poziva za finansiranje/sufinansiranje programa i projekata iz oblasti nauke u 2025. godini, a u okviru njega povodom Programa broj 4. - Podrška projektima popularizacije nauke.
Interesuje me u kojem smjeru bi trebao ići projekat prijavljen u skladu sa Programom 4.
Trenutno radimo na projektu Klinike iz ekološkog prava u smjeru da će se sastojati od šest predavanja i trenažnim procesom za učesnike nakon kojeg će uslijediti simulacija suđenja pred Evropskim sudom za ljudska prava. Voljeli bi ovaj projekat, prilagođen uslovima, prijaviti na ovaj poziv.
Bilo bi mi izričito drago ukoliko bi nas usmjerili, na način da navedete stavke koje bi morali ispuniti, a pored onih koji se navode u javnom pozivu kao obaveznim i poželjnim. 
Shodno tome, također bi bili izuzetno zahvalna kada bi nam dodatno objasnili pojam "popularizacije". S obzirom da pojedini navedeni pojam označavaju kao marketing, dok neki isti pojam objašnjavaju kao predstavljanje otkrića, naučnih metoda, naučnika, široj javnosti na popularan način. Ili je jednostavno taj pojam kombinacija marketinga i sadržaja koji nastane kroz projekat.
Također, interesuje me da li kopije dokumenta "Uvjerenje o poreznoj registraciji – identifikacijski broj" treba ovjeravati? S obzirom da ne piše u javnom pozivu, ali s obzirom na prethodna iskustva na drugim pozivima drugih organizacija i slično, radije pitam za svaki slučaj.

	1. Stavke koje trebate ispuniti navedene su u javnom pozivu i kriterijima za pripadajući program.

2. Pod popularizacijom se, u značenju za program 5.4. javnog poziva, smatra svaka djelatnost koja na adekvatan način promovira i popularizira nauku kod opće populacije ili kod određenog dijela populacije. 

3. Sve kopije dokumenata potrebno je ovjeriti.

	Poštovani,
U vezi sa Programom 5.4. - da li je moguće dobiti finansiranje za projekt popularizacije nauke koji podrazumijeva promociju na regionalnom nivou (sudjelovanje na međunarodnim događajima i sajmovima) ili se Program odnosi na konkretnu organizaciju događaja od strane aplikanta samostalno ili u saradnji sa partnerima?

	Moguće je podržati projekt na regionalnom nivou, ukoliko aplikacija sadrži uvjete predviđene javnim pozivom, nakon rangiranja prispjelih prijava. Projekti se mogu organizirati samostalno ili u suradnji s partnerima.

	Poštovani, pišem vam povodom javnog poziva za sufinansiranje naučnih projekata objavljenog 26. 5. 2025. 
U pozivu je navedeno da su korisnici sredstava udruženja građana i sl. Zanima me očekuje li se uskoro, kao i ranijih godina, javni poziv za podršku izdavanju knjiga i naučnih publikacija na koji će se moći prijaviti autori?
Hvala vam i srdačan pozdrav.
Ismail Palić
	Poziv za podršku izdavanju knjiga i naučnih publikacija za autore nije predviđen javnim pozivom za 2025. godinu.

	Postovani,
Imamo pitanje za tacku 5.3:
1. Kako dokazati da je "Podnosilac aplikacije je izvršio sve obaveze plaćanja poreza i doprinosa"? Da li postoji dokument koji izdaje poreska uprava ili je dovoljna ovjerena izjava?
2. "Protiv podnosioca aplikacije ne vodi se kazneni postupak i nije pravomoćno osuđen za kazneno djelo. " Da li je potrebno priložiti potvrdu o nekažnjavanju ozdatu od stane MUP-a ili je dovoljna ovjerena izjava?

	1. Nije potrebno dokazivanje, Ministarstvo može izvršiti uvid kod nadležnih organa.
2. Da, potrebno je uvjerenje nadležnog organa.

	Molim Vas tko ovjerava aplikacijski obrazac  javnog natječaja za potporu znanstvenom usavršavanju na doktorskom studiju. 
	Podnositelj aplikacije

	Poštovani, zanima me imate li neke detaljnije upute i kako mogu popuniti financijski plan za putne troškove i smještaj. S obzirom da ću u osobnom aranžmanu morati ići u Sarajevo, Banja Luku i Zagreb da provedem istraživanje s medijskim djelatnicima zanima me kako da sada u plan navedem troškove puta (gorivo, autoceste itd) te troškvoe smještaja (hotel nižih kategorija).
	Upute su postavljene na stranici www.fmon.gov.ba  

	Pišem Vam povodom Javnog poziva za (su)finansiranje programa i
projekata iz oblasti nauke u 2025. godini, program 3. Sufinansiranje
istraživačkog rada, kraćih specijalizacija, usavršavanja i studijskih
boravaka u zemlji i inostranstvu.
Naime, u Javnom pozivu, na stranici 5. kao jedan od Općih uslova koje
podnosioci aplikacija moraju ispunjavati, pod tačkom e) je navedeno da
se „ Protiv podnosioca aplikacije, odnosno njegove odgovorne osobe, ne
vodi se kazneni postupak i nije pravomoćno osuđena za kazneno djelo.“
S druge strane, u Alplikacijskom obrascu 5.3. , na stranici 10. na
kojoj su navedeni dokumenti koje je potrebno dostaviti, nije navedeno
Uvjerenje od nadležnog organa da se (protiv aplikanta) ne vodi se
kazneni postupak i nije pravomoćno osuđena za kazneno djelo.
Moje pitanje je: budući da Uvjerenje (očigledno) nije traženo, da li
je dovoljna ovjerena izjava da se protiv aplikanta ne vodi se kazneni
postupak i da nije pravomoćno osuđen za kazneno djelo, ili nije
potrebno ništa dostavljati.
	Prihvatljiva je bilo koja dokumentacija iz koje je jasno i nedvojbeno vidljivo da je ispunjen uvjet iz javnog poziva. 

	Poštovani,
obzirom da proipremam aplikaciju za navedeni Program, te imam neke nedoumice, molim Vas da mi odgovorite na dva pitanja.
Zanima me da li kandidati koji se prijavljuju za Program: "Podrška naučnom usavršavanju na doktorskom studiju" popunjavaju u aplikacionom obrascu dio koji se odnosi na Budžet?  
Koja od priloženih izjava se odnosi samo na doktorante?
Unaprijed hvala,

	Ne popunjavaju. 
Sve izjave koje se odnose na budžet ne popunjavaju doktorandi.

	Molim Vas za odgovore na dva pitanja u vezi s programom 6. Potpora znanstvenom usavršavanju na doktorskom i postdoktorskom studiju.

1. Da li su podnosioci aplikacije za podršku naučnom usavršavanju na doktorskom studiju dužni dostaviti četiri izjave (Izjava podnosioca aplikacije o namjenskom utrošku sredstava, Izjava o finansiranju vlastitim sredstvima, Izjava o sufinansiranju od strane treće osobe, Izjava o nepostojanju dvostrukog finansiranja), s obzirom na to da nisu dužni podnositi finansijski plan?
2. Kako je jedan od općih uslova za aplikaciju taj da se protiv podnosioca aplikacije ne vodi kazneni postupak i nije pravomoćno osuđen za kazneno djelo, treba li dostavljati uvjerenje o navedenom, s obzirom na to da takav dokument nije naveden u popisu dokumentacije koju treba dostaviti (taj se popis nalazi u aplikacijskom obrascu)?

	1. Nisu dužni dostavljati navedene izjave.
2. Prihvatljiva je bilo koja dokumentacija iz koje je jasno i nedvojbeno vidljivo da je ispunjen uvjet iz javnog poziva.

	Grad Mostar i njegovi područni uredi trenutno ne mogu izdavati uvjerenje/potvrdu o državljanstvu kao što se traži Javnim pozivom u dijelu Sufinansiranje istraživačkog rada, kraćih specijalizacija, usavršavanja i studijskih boravaka u zemlji i inostranstvu.

Jedino što mogu izdati je Uvjerenje o podacima iz matične knjige, gdje imaju podaci o državljanstvu. Zanime me da li će taj dokument biti prihvaćen u aplikaciji ?
	Prihvatljiva je bilo koja dokumentacija iz koje je jasno i nedvojbeno vidljivo da je ispunjen uvjet iz javnog poziva.

	Imam dva pitanja vezana za program 3. Sufinansiranje istraživačkog rada, kraćih specijalizacija, usavršavanja i studijskih boravaka u zemlji i inostranstvu:

1. Da li aplicirani projekti na JAVNI POZIV za (su)finansiranje programa i projekata iz oblasti nauke u 2025. godini mogu iznositi veći iznos od navedenog u programu, pri čemu su tražena sredstva od FMON u okviru predviđenih granica po pojedinačnim programima dok ostatak iznosa planira sufinancirati aplikant? Na primjer, za program 3 je planirano da se dodjeljuju sredstva u iznosu od 2.500-8.000 KM po projektu, da li je uredu da ukupna vriejdnost projekta bude oko 10.000, a traženi iznos od FMON unutar navedneih granica?
2. U općim uslovima je navedeno da d) Protiv podnosioca aplikacije ne vodi se kazneni postupak i nije pravomoćno osuđen za kazneno djelo. U popisu dokumentacije u aplikacijskom obrascu nije naveden dokument koji treba priložiti. Da li je potrebno priložiti određeni dokument ili je dovoljno što aplikant ispunjava ovaj uslov?

	1. Da.
2. Prihvatljiva je bilo koja dokumentacija iz koje je jasno i nedvojbeno vidljivo da je ispunjen uvjet iz javnog poziva.

	Pripremam prijavu na program sufinansiranja iz oblasti nauke 5.3. Za troškove na doktorskom studiju, a isti sam okončala prije nekoliko dana. Bez obzira na iscitavanja poziva i najčešće postavljenih pitanja i odgovora, ostaje mi nedoumica za dvije stvari, pa se nadam da ćete mi pomoći.

Obzirom da se ne predaje finansijski plan, da li je neophodno u tom slučaju predavati i prateće izjave (Izjava podnosioca aplikacije o namjenskom utrošku sredstava, Izjava o finansiranju vlastitim sredstvima, Izjava o sufinansiranju od strane treće osobe, Izjava o nepostojanju dvostrukog finansiranja)?

Također, da li je u ovoj fazi prijave na konkurs neophodno dokazivati da nismo kažnjavani ni da se vodi postupak protiv ili je to dokumentacija koja se naknadno dostavlja po eventualnom prihvatanju projekta, obzirom da navedena uvjerenja ne stoje na spisku dokumentacije?

	Nisu potrebne prijave.

Prihvatljiva je bilo koja dokumentacija iz koje je jasno i nedvojbeno vidljivo da je ispunjen uvjet iz javnog poziva.

	Poštovani, 
javljam vam se vezano za Javni poziv za sufinanciranje programa i projekata iz oblasti znanosti u 2025. godini za sljedeći program:
- Podrška osnaživanju bibliotečkih fondova za istraživanje.
Sveučilišna knjižnica je bitan generator znanstvene misli društva u Bosni i Hercegovini. 
Planirana je nabavka polica koje su nam prijeko potrebne za smještaj znanstvenih publikacija objavljenih  na Sveučilištu u Mostaru  koje bi dale jasan uvid u pregled izdavačke djelatnosti i  pomogle u popularizaciji znanosti na ovoj visokoškolskoj instituciji.
Molila bi Vas informaciju da li je nabavku polica za knjižnicu moguće uvrstiti u
 "Predviđene troškove, po vrstama, za čije se pokriće traže sredstva od Federalnog ministarstva obrazovanja i znanosti (FMON)"  
1. Troškovi nabavke opreme i stalnih sredstava u obliku prava 
 1.2. Troškovi nabavke dodatne opreme (publikacija)   

	Nabavka polica i ostalog inventara nije predviđena ovim pozivom.

	Poštovani,

planiram aplicirati na javni poziv za finansiranje/sufinansiranje programa i projekata iz oblasti nauke u 2025. godini (Program 5.3. Sufinansiranje istraživačkog rada, kraćih specijalizacija, usavršavanja i studijskih boravaka u zemlji i inostranstvu). Zaposlena sam na Univerzitetu u Sarajevu - Šumarskom fakultetu na radnom mjestu docenta na naučnoj oblasti "Iskorištavanje šuma". Imam državljanstvo BiH i prebivalište na području opštine Pale u Republici Srpskoj. Da li ispunjavam uslove za prijavu na pomenuti program u pogledu državljanstva i prebivališta?

	Samo kandidati koji imaju prebivalište u Federaciji BiH mogu biti korisnici sredstava po ovom javnom pozivu. U tu svrhu u predviđenoj dokumentaciji predviđeno da se dostavi dokaz o prebivalištu (CIPS).

	Poštovani,
obzirom da proipremam aplikaciju za navedeni Program, te imam neke nedoumice, molim Vas da mi odgovorite na dva pitanja.
Zanima me da li kandidati koji se prijavljuju za Program: "Podrška naučnom usavršavanju na doktorskom studiju" popunjavaju u aplikacionom obrascu dio koji se odnosi na Budžet?  
Koja od priloženih izjava se odnosi samo na doktorante?

	1. Ne
2. Izjave koje se odnose na budžet nije potrebno dostavljati.

	Poštovani,
ispred Sveučilišta u Mostaru javljamo se opet s upitom – treba li za Javni poziv za (su)financiranje programa i projekata iz područja znanosti u 2025. godini, kao i do sada, uz svaki aplikacijski obrazac priložiti potpis dekana (za sve projekte koji dolaze iz ustrojbenih jedinica), uz popratni akt potpisan od strane Rektora, ili je obvezan potpis Rektora na svim obrascima?
Također, ljubazno molimo pojašnjenje može li obvezna dokumentacija koja ide ispred Sveučilišta biti dostavljena jedinstveno za sve projekte, kao i prethodnih godina.

	1. Na svakom aplikacijskom obrascu stoji: „navesti ime i prezime i potpis ovlaštene osobe“. To znači da aplikacijski obrazac potpisuje odgovorna osoba ustanove ili osoba koju on/a ovlasti.
2. Ako ustanova podnosi više projekata, uz zbirnu listu i popis priloženih aplikacija i dokumentacije, za svaki program na koji prijavljuje projekte može dostaviti obaveznu dokumentaciju jedinstveno za sve projektne aplikacije. Ako se ustanova prijavljuje na više programa po javnom pozivu, za svaki program treba odvojeno dostaviti obaveznu dokumentaciju.

	Poštovani,

ljubazno Vas molim za informaciju vezano za 'Javni poziv za finansiranje/sufinansiranje programa i projekata iz oblasti nauke u 2025. godini',  4. Podrška projektima popularizacije nauke i 'Javni poziv za podršku i pokroviteljstvo projektima za promociju nauke u 2025. godini', b) Podrška i pokroviteljstvo suorganizaciji i popularizaciji naučnih i naučno-stručnih manifestacija i skupova da li se udruženja mogu prijaviti na oba poziva?

	Radi se o dva odvojena javna poziva. Da, udruženja se mogu prijaviti na oba javna poziva. 

	Poštovani, 
u namjeri da se prijavim na Javni poziv, oblast 5.3 interesuje me slijedeće:
Radi se o sufinansiranju istraživanja za doktoralnu disertaciju. Troškovi koje ću imati se odnose na statističku obradu, lektorisanje, printanje gotovog rada, neke instrumente, te troškove goriva s obzirom da ću istraživanje raditi na različitim lokalitetima. 
Na koji način da priložim predračun za navedene troškove, posebno gorivo, a i stable lektorisanja, statističke obrade, kad je rad tek u planu?
Srdačno se zahvaljujem na pojašnjenju.
	Poštovana, način obračuna troškova ovisi o načinu putovanja (javni prijevoz, avion, automobil… ). Ako može pomoći, konzultirajte ovaj primjer: http://www.fmon.gov.ba/Upload/Ostalo/69e254c1-4502-49ab-949e-9a3865fa206c_FP%20NIR%20Primjer%20popunjenog%20obrasca%20Plan%2002062025.pdf. 
Za usluge, prihvatljive su isključivo usluge pravnih osoba, pa vam isti trebaju dati ponude ili predračune.

	Poštovani,
ovim putem Vam se obraćam zbog nejasnoća u vezi aplikacije na JAVNI POZIV za (su)finansiranje programa i projekata iz oblasti nauke u 2025. godini, program 6. Potpora znanstvenom usavršavanju na doktorskom i postdoktorskom studiju. Naime, doktorsku disertaciju sam odbranila 24.10.2024, a ista je dijelom vezana za projekat za koji je putem javnog poziva Ministarstva za nauku, visoko obrazovanje i mlade Kantona aplicirao matični fakultet - Fakultet zdravstvenih studija Univerziteta u Sarajevu 2022. godine. Projekat je sufinansiran od strane pomenutog ministarstva. Činjenica je da su finansijska sredstva obezbijeđena u značajno manjoj mjeri nego što je istraživanje zahtijevalo. Također, projekat koji je odobren od strane nadležnog ministarstva i projekat realizovan u sklopu moje doktorske disertacije se značajno razlikuju shodno sadržaju, obimu i kompleksnosti istraživanja. Shodno tome, ja sam kao istraživač bila primorana značajan dio istraživanja finansirati iz vlastitih sredstava. To se odnosi na reagense, hemikalije, potrošni materijal, te plaćanje korištenja aparata koji je bio predmet javne nabavke u sklopu odobrenih sredstava nadležnog ministarstva, ali do današnjeg dana nije ostvarena realizacija istog. Ono što moram naglasiti jeste da je jedan od doprinosa mog istraživanja bio kreiranje Preventivno-interventnog vodiča za žene reproduktivne dobi s inzulinskom rezistencijom, te da je digitalna priprema i štampa također bila finansirana vlastitim sredstvima.
Obzirom da je u sklopu prijave na javni poziv potrebno dostaviti Izjavu o nepostojanju dvostrukog finansiranja, molim Vas da mi date smjernice za prijavu.

	U izjavi je navedeno da „Podnosilac prijave na Javni poziv za finansiranje/sufinansiranje programa i projekata u oblasti nauke u 2025. godini poštuje načelo nekumulativnosti i da projekat ne predstavlja dvostruko finansiranje – troškovi za koje se traži finansiranje od strane FMON nisu prethodno (su)finansirani sredstvima iz drugog javnog izvora (uključujući iz EU-a) niti će biti više od jednom (su)finansirani nakon potencijalno uspješnog okončanja dodjele sredstava po ovom javnom pozivu.“ Vi možete ocijeniti da li projekt predstavlja dvostruko financiranje ili ne, budući da u ovom trenutku nemamo uvid u ostalu dokumentaciju.









	Poštovani
U prošloj godini aplicirala sam na javni poziv za sufinanciranje na doktorskom studiju i i dodijeljeno mi je 5000,00 KM.
Iz proširenog projekta doktorskog istraživanja sada sam u fazi objave dva znanstvena rada u medjunarodnim časopisima.
Moje pitanje je na koji program apliciram ove godine

-Potpora znanstvenom usavršavanju na doktorskom i postdoktorskom studiju ili
-Sufinanciranje istraživačkog rada, kraćih specijalizacija, usavršavanja i studijskih boravaka u zemlji i inozemstvu

je li za dokaz o troškovima za koje traži pokriće od FMON dovoljno dovoljno sa stranice časopisa isprintati cijenu troškova objave rada

	Kriteriji za znanstveno usavršavanje na postdoktorskom studiju su:
d) Objavljeni znanstveni rezultati nakon obrane doktorskog rada;
e) Ukupne znanstvene reference autora;
f) Uspjeh na doktorskom studiju (prosjek ocjena ili ako nije primjenjivo drugi pokazatelj uspješnosti sukladno programu studija);
g) Međunarodna suradnja;
h) Dob istraživača u trenutku prijave.


	Poštovani,

Šaljem uvijek upit ispred Udruženja studenata Medicinskog fakulteta Sarajevo (USMF).
Naime, planiramo aplicirati na iprogram 4. Podrška projektima popularizacije nauke.
S tim u vezi, imamo par finalnih pitanja prije nego pošaljemo zvaničnu prijavu.

1. Da li kontakt osoba za sam projekat mora biti ujedno i ovlašteno lice aplikanta ili neko ko je dio samog Odbora ili to može biti neko eksterno lice (npr. neka osoba iz partnerskih organizacija)?

2. S obzirom da je planiran završetak projekta 10.12.2025 te s tim može biti dio Dana nauke FBiH, da li to negdje u aplikacijskom obrascu treba dodatno naglasiti?

3. Vidjeli smo u uputstvima da se neki dokumenti u printanje formi predaju u dva primjerka, a neki po jednom te nas zanima da li duple dokumente šaljemo kao poseban primjerak ili svi dokumenti idu zajedno kao jedan primjerak ( Potvrda banke o otvorenom tekućem računu (KM) podnositelja aplikacije ili ugovor o vođenju transakcijskog računa
i Uvjerenje o poreznoj registraciji – identifikacijski  broj) ?

	1. Kontakt osoba i ovlaštena osoba ne moraju biti ista osoba. 
2. Da, potrebno je navesti (i opisati) da će se rezultati projekta promovirati uz Dan nauke. 
3. Onako kako piše, gdje su potrebna dva primjerka treba dostaviti dva primjerka.

	Poštovana / poštovani,

Molim Vas za kratko pojašnjenje u vezi Programa 5 - Podrška osnaživanju bibliotečkih fondova za istraživanja, a u smislu - Da li jedna institucija prijavljuje samo 1 aplikaciju/projekat za ovaj dio koji npr. može sadržavati naslove vezane za Ekonomski fakultet, neke naslove vezane za Pravni fakultet itd., a s obzirom da je rečeno da se podrška realizuje u iznosu min 2000 KM do 4000 KM PO PROJEKTU?
Dakle, pretpostavljamo da je tako, jer je rečeno Visokoškolske ustanove (sa svojim bibliotekama u sastavu), ali da ipak pitamo, za svaki slučaj.
	Za program Podrška osnaživanju bibliotečkih fondova za istraživanja u 2025. godini nisu navedena nikakva ograničenja po podnositeljima aplikacije. 

	Poštovani,
Imajući u vidu da su prema programu 3. Sufinansiranje istraživačkog rada, kraćih specijalizacija, usavršavanja i studijskih boravaka u zemlji i inostranstvu navedeni opći uslovi su:
1. podnosilac aplikacije je kao istraživač registriran u Informacijskom sistemu o istraživačkoj djelatnosti u Bosni  i Hercegovini (e-CRISS) (https://cris.cobiss.net/e-cris/bh/bs)
2. Podnosilac aplikacije je izvršio sve obaveze prema prethodnim ugovorima o dodjeli sredstava od strane FMON i dostavio sve izvještaje o namjenskom utrošku sredstava koje je bio dužan,
3. Podnosilac aplikacije je izvršio sve obaveze plaćanja poreza i doprinosa,
4. Protiv podnosioca aplikacije ne vodi se kazneni postupak i nije pravomoćno osuđen za kazneno djelo,
Molim Vas da mi odgovorite da li je potrebno dostaviti dokumente na uvid, jer na aplikacijskom obrascu ovi dokumenti nisu navedeni za prilaganje? Njihova izrada se zakonski čeka minimalno pet radnih dana, a rok je do 12.06.2025. godine.

	1. Ministarstvo će povući podatke iz sustava e CRIS.
2. Ministarstvo će izvršiti uvid u provedbu prethodno dodijeljenih sredstava.
3. Ministarstvo može izvršiti uvid u porezne obveze podnositelja aplikacije kod nadležnih ustanova.
4. Potrebno je dostaviti dokument iz kojeg je jasno i nedvojbeno vidljivo da je ispunjen uvjet iz javnog poziva.

	Poštovani, 
da li je u okviru programa 5.3. potrebno dostaviti i dokumentaciju koja nije navedena u aplikacijskom obrascu kao što je uvjerenje o nekažnjavanju koje je navedeno u tekstu javnog poziva ili je to uvjerenje potrebno dostaviti za neke druge prijave u okviru javnog poziva. 
	Potrebno je dostaviti dokument iz kojeg je jasno i nedvojbeno vidljivo da je ispunjen uvjet iz javnog poziva.

	Poštovane kolege,
nakon što ste na web stranici objavili odgovore na upite u vezi sa prijavama na Javni poziv, dobili smo odgovore na dva pitanja. Sekcija „OSTALO“ nije dostupna za download i s tim u vezi nismo mogli pronaći odgovore za dodatna dva pitanja, kako slijedi:
· da li je prihvatljivo da izjave u okviru obavezne dokumentacije potpiše rukovodilac članice Univerziteta (dekan/direktor u skladu sa nadležnostima iz Statuta Univerziteta, te ovlaštenjima)?
· U izjavama je naznačen potpis aplikanta, ne ovlaštene ili odgovorne osobe, dodatno, u listi dokumentacije se traži da izjave budu ovjerene kod nadležnog organa, a u tekstu poziva da budu potpisane i ovjerene od odgovorne osobe – da li je potrebno oboje ili samo pečat i potpis odgovorne osobe institucije?
	1. Da. Izjavu može potpisati odgovorna osoba ili osoba koju on/ona ovlasti.
2. Za izjave je dovoljno da ima pečat i potpis odgovorne osobe institucije.



